Minuti tat-Tieni laqgħa tas-Sitt Kunsill Lokali Nadur

Nhar it-Tnejn, 7 t' April, 2008 fis-7:30 p.m.

Preżenti:-

Miriam Portelli
Sindku
Charles Said
Viċi Sindku
Maria Natoli
Kunsillier

Jonathan Buttigieg
Kunsillier

Dr. Rita Mifsud
Kunsillier

Rita Mifsud Attard
Segretarju Ezekuttiv

Għal parti minn laqgħa kien hemm spettatur (Carmel Grima)
---------------------------------------------------------------------------------------------------------
1. Bidu tal-laqgħa.  Il-laqgħa bdiet b’talba u tmexxiet mis-Sindku Miriam Portelli. 

2. Approvazzjoni ta' Minuti.  Il-minuti tal-laqgħa numru 67 tal-ħames Kunsill Lokali ġew approvati, ffirmati u ddikjarati bħala dokument uffiċċjali.  Il-minuti tal-laqgħa numru 1 tas-sitt Kunsill Lokali nqraw, ġew korreġuti, ġew approvati, iffirmati u ddikjarati bħala dokument uffiċċjali.

3. Matters Arising.   Is-Sindku Miriam Portelli nformat lill-Kunsill li hi nformat lis-Sur Mark Vasallo biex jikkuntattja lil Joseph Buttigieg dwar il-Fireworks Show.  Joseph Buttigieg kien diġa nformat. Ġie deċiż mill-organizzaturi ta’ Where’s Everybody li peress li hemm problema sabiex jinħaraq in-nar mill-inħawi tal-Gebel l-aħmar (minħabba l-għelieqi u  ż-żara’), fin-Nadur isir nar ta’ l-art. In-nar ta’ l-art ser isir fi Pjazza San Pietru u San Pawl.  Joseph Buttigieg informa lis-Sindku li hemm bżonn li jsiru sitt toqob oħra għal dan il-għan.  Dawn it-toqob ġew approvati biex isiru mill-Kunsill.  Miriam Portelli għandha tikkuntattja lil Mark Vasallo sabiex naraw fejn iridu jsiru.

Fl-aħħar laqgħa tal-Kunsill intalab sabiex jiġi preżentat il-kuntratt ta’ ftehim bejn l-MTA u l-Kunsill Lokali tan-Nadur dwar il-gruppi barranin li nġabu b’sponsor mill-MTA.  Ġew ppreżentati l-commitment letter mill-MTA u l-breakdown tal-gruppi barranin minn Manuel Portelli.  Ma kienx hemm kuntratti oħra.  Manuel Portelli qed jinsisti li l-bilanċ ta’ €3245 għandu jitħallas minn issa.   Il-Kunsilliera qablu li dan jitħallas bil-kundizzjoni li l-Kunsill ikun responsabbli biss għal akkomodazzjoni ta’ erba’ persuni għal jumejn u trasport mill-ajruport u lura u mill-attivita’ u lura.  Affarijiet oħra mhux responsibbli għalihom il-Kunsill.  Għandu jsir ftehim bil-miktub qabel ma jsir il-pagament.
4. Gozo 1234.  Barra l-kunċert u wirja ta’ nar li ser isir nhar il-Gimgħa 2 ta’ Mejju, il-Kunsill ġie mitlub sabiex jesebixxi attrazzjonijiet fil-lokalita’ matul il-granet tal-Ħamis 1 ta’ Mejju sal-Ħadd 4 ta’ Mejju.  Il-Kunsilliera qablu li matul dawn l-erbat ijiem il-Kunsill għandu jieħu ħsieb jiftaħ it-Torri ta’ Kenuna, it-Torri ta’ Sopu, Xelter tat-tieni gwerra dinjija fi Pjazza San Pietru u San Pawl, jagħmel esebizzjoni ta’ statwi minn statwarji Nadurin fis-Sala Joe Tabone, jiġi organizzata tournament tal-football fil-Ground Peter Paul Camilleri,  ssir mixja fil-kampanja (waħda mill-Walks tan-Nadur li tinsab fil-ktieb), issir esebizzjoni ta’ karozzi tat-tieni gwerra dinjija.  Il-Kunsill għandu jitlob lill-Arċipriet sabiex ikun hemm il-Knisja miftuħa u anke l-Muzew Marittimu.  L-ispejjes inkonnessjoni ma dawn l-attivitatjiet ser jitħallsu mill-organizzaturi (Where’s Everybody).  Is-Sindku ssuġġeriet li l-Kunsll jaħtar sotto kumitat sabiex jgħin f’din l-attivita’.  Gew maħtura dawn il-persuni:  Dun Salv Pace, rappreżentant mis-Soċjeta Filarmonika Mnarja, rappreżentant tan-Nadur Youngsters, Marlene Muscat, Anton Said u Mark Azzopardi u l-membri tal-Kunsill Lokali tan-Nadur.  L-ewwel laqgħa ser issir nhar it-Tnejn 14 t’April fis-7:30 ta’ filgħaxija.
5. Onorarja tas-Sindku.  Charles Said, il-Viċi Sindku għamel mozzjoni verbali sabiex is-Sindku tingħata l-allowance tas-Sindku (terz tal-paga ta’ membru parlamentari).  Jonathan Buttigieg issekonda l-mozzjoni.  Dr. Rita Mifsud  u Maria Natoli qablu mal-mozzjoni.  Miriam Portelli ma ħaditx sehem fid-diskussjoni.  Il-mozzjoni għaddiet b’erba’ voti favur u xejn kontra.
6. Korrispondenza.  
(1864) Draft tal-Kuntratt tal-gbir ta’ l-iskart separat

(1865) Ittra minghand is-Socjeta Filormonika Mnarja dwar sponsor

(1866) Ittra minghand the Gozo Youth wind band & orchestra dwar sponsor

(1867) Cutting mil-Gazetta dwar il-Kaz ta’ Ms Debono fi Triq Madonna ta’ Fatima

(1868) Ittra minghand in-Nadur Youngsters FC dwar sponsor ghal-Attivita’ 

(1869) Ittra minghand il-MEPA dwar il-‘Cow Farm’ li qieghed fi triq tal-Mahraq, Nadur

(1870) Ittra minghand il-MEPA dwar site fi Triq Wied Bingemma 

(1871) Memo 09/2008 dwar ic-Ceremonja tal-Gurament tal-Kariga

(1872) Ittra minghand il-GRTU dwar awguri lis-Sindku Miriam Portelli

(1873) Acknowledgement minghand Awtorita tas-Sahha u Sigurta fuq il-post tax-xoghol dwar il-lift

(1874) Ittra minghand il-GO dwar it-Torri ta’ Kenuna

(1875) E mail minghand Galea & Curmi dwar resurfacing of Triq Xandriku u Triq il-Knisja

(1876) Ittra minghand l-Ghaqda Triq San Gwann dwar rizenja ta’ Jonathan Vella

(1877) E mail minghand il-Local Council Ass. Dwar Cyber Tracker inf.

(1878) Memo no. 10/2008 dwar Egħluq tas-Sena Finanzjarja 2007-08

(1879) Ittra minghand Annette Portelli Said dwar sponsorship

(1880) Ittra minghand Mary Ann Cauchi dwar Gozo 1234

(1881) Ittra minghand il-MEPA dwar is-sigar tat-tut fi hemm fi Triq it-Tigrija 

(1882) Ittra mill-Għaqda Armar Triq Dicembru 13 dwar arbli għal-gimgħa l-Kbira

(1883) Ittra minn Nadur Youngsters F.C. dwar il-Kunsill il-ġdid

(1884) Memo 8/2008 MED Programme – Sejħa għall-Proposti

(1885) Email mingħand l-Assoċjazzjoni tal-Kunsilli Lokali dwar separazzjoni ta’ skart

(1886) Ittra mill-Kumitat Festi Esterni dwar Show tan-Nar

(1887) Ittra mill-Għaqda Armar Triq Dicembru 13 dwar Gozo 1234

(1888) Ittra minn Leonie Aquilina dwar il-Karnival 2008

7. Ġbir ta’ Skart Riciklabbli.  Il-Kunsill ġie nformat mill-kumpanija KIP li l-iskart riċiklabbli ser jibda jinġabar kull nhar ta’ Tnejn fis-7:00 ta’ filgħodu minn kull dar fin-Nadur.  Il-Kunsilliera ma qablux ma dan il-ħin.  Talbu sabiex l-iksart jibda jinġabar fit-8:00 ta’ filgħodu.  Is-Segretarja għandha tinforma lill-uffiċċjali tal-KIP.  Għandha tintbagħat ittra mal-bullettin fid-djar tan-Nadur b’aktar informazzjoni dwar dan.

8. Wine Festival 2008.  Il-Kunsill ġie mitlub minn Delicata sabiex jinformah meta ser tkun il-Wine Festival din is-sena.  Wara diskussjoni ġiet iffisata d-dati tal-Gimgħa, Sibt u Ħadd 22, 23 u 24 t’Awissu 2008.  F’dawn il-ġranet ikun hemm il-festa tar-raħal taz-Zebbuġ Għawdex.  Is-Sindku ssuġġerit mad-Delicata d-dati tas-Sibt u Ħadd 16 u 17 t’ Awissu u anke d-dati ta’ 12, 13 u 14 ta’ Settembru, iżda dawn ma ġewx aċċetati mill-Kumpanija Delicata.

9. Kompetizzjoni.  Il-Kunsill irċieva ittra mingħand Modell International dwar kompetizzjoni tal Miss World Malta.  Għal dan il-għan qegħdin jitolbu żewġ parteċipanti minn kull raħal sabiex jieħdu sehem f’attivita fejn tiġi magħżula rappreżentanta minn Għawdex.   Il-Kunsill qablu li m’għandomx jagħżlu żewġ persuni huma iżda ddeċidew li ssir kopja ta’ din l-ittra fin-notice board tal-pjazza sabiex kull min irid jieħu sehem japplika.  Għalhekk għandha titpoġġa kopja ta’ l-ittra fin-notice board u kull min japplika jintbagħat isimha lill-organizzaturi.

10. Kunċert mis-Soċjeta Filarmonika Mnarja. Il-Kunsill irċieva ittra mingħand il-President tas-Soċjeta Filarmonika Minarja, James Buttigieg.  Hu talab li għal darb’oħra l-Kunsill tan-Nadur jikkolabora mas-Soċjeta fl-organizazzjoni tal-Kunċert tal-banda fil-ġimgħa qabel il-festa ta’ l-Imnarja.  Din is-sena l-kunċert ser isir it-Tlieta 24 ta’ Ġunju.  Il-Kunsilliera qablu li l-Kunsill għandu jieħu sehem f’din l-attivita’ mportanti fin-Nadur u ser jalloka l-ammont ta’ €1164 għall is-spejjes inkonnessjoni ma din l-attivita.
11. Gozo Youth Wind Band.  Il-Kunsill irċieva talba mingħand is-Surmast Joseph Grech sabiex il-kunsill jisponsorja l-parteċipanti li huma residenti ta’ din il-banda/orkestra.  Is-segretarja ġibdet l-attenzjoni li l-Kunsill ma jistax jisponsorja affarijiet bħal dawn skond il-liġi.  Is-segretarja ssuġġerit li meta jkun hemm attivita’ fejn ikun hemm meħtieġ entertainment nitolbu kwotazzjoni lil din il-banda/orkestra.  Jekk ikun jaqbel nużaw lilhom u b’hekk inkunu qegħdin ngħinuhom fl-istess ħin.  Il-Kunsilliera qablu ma dan is-suġġeriment.  Għandha tintbagħat ittra biex tinforma lis-Surmast Joseph Grech.
12. Caroline Debono vs. Kunsill Lokali Nadur.  Il-Kunsill innota mill-aħbarijiet li l-Kunsill tilef il-kawza kontrieh minn Caroline Debono.  Il-Kunsilliera qablu li l-Kunsill għandu jagħmel appell.  Meta weġġgħet Caroline Debono fi Gnien il-Kunsill kien qed issir il-kostruzzjoni tal-belvedere u kien hemm tabella li kienet tindika li hemm ix-xogħol għaddej għalhekk il-Kunsilliera jħossu li mhux ħtija tal-Kunsill li weġġgħet.  Barra minn hekk il-kuntrattur huwa responsabbli skond il-kuntratt li l-Kunsill kellu miegħu.   Il-Kunsilliera qablu li Dr. Angele Formosa (li qiegħda fl-uffiċċju ta’ Dr. Chris Said) għandha tagħmel l-appell.
13. Nadur Youngsters.  Il-Kunsill irċieva ittra mingħand il-President tan-Nadur Youngsters F.C., Eucharist Camilleri.  Hu nforma lill-Kunsill li ser jiġi ċċelebrat il-Ħamsin Anniversarju tan-Nadur Youngsters F.C. bejn it-8 ta’ Mejju u s-17 ta’ Mejju 2008.  Għal dan il-għan sar programm b’ diversi attivitajiet.  Hu talab sabiex dawn l-attivitajiet isiru bil-kollaborazzjoni sħiħa tal-Kunsill.  Hu bagħat stima ta’ Lm1500 €3494 għall-kunċert li qed jorganizza b’diversi kantanti magħrufin Maltin. Jonathan Buttigieg talab sabiex il-Kunsill jalloka l-ammount ta’ €2329 (Lm1000).  Is-Segretarja nformat il-Kunsill li l-Kunsill mhux f’pozizzjoni li jalloka dan l-ammont għal din l-attivita’.  Fakkret li l-Kunsill ser jorganizza l-attivitajiet tiegħu (Karnival, Wine Festival, Christmas Market, Wirja Agrajra ecc u attivitajiet oħra).  Charles Said ma qabilx li l-Kunsill għandu jikkollabora f’din l-attivita’ għaliex l-ammont mitlub huwa ħafna u kompla jgħid li l-club diġa qed jieħu ammont ta’ għajnuna.  Dr. Rita Mifsud issuġġerit peress li hi attivita ta’ darba għanda norganizzaw din l-attivita’ ta’ u nallokaw l-ammont ta’ Lm500 (€1164) kif għamilna mas-Soċjeta’ Filarmonika Mnarja.  Wara diskussjoni kien hemm qbil li din l-attivita ssir bil-kolloborazzjoni tal-Kunsill bl-allokazzjoni ta’ €1164 mill-Kunsill.  
14. Torri ta’ Kenuna.  Il-Kunsill irċieva ittra mingħand il-Kumpanija Go dwar il-ħsarat li hemm ħdejn it-Torri ta’ Kenuna.  Huma talbu d-dettalji tal-perit li għamel ir-rapport.  Is-Segretarja nformat lill-Kunsill li wara li kkonsultat mal-perit Robert Grech li ġie nkarigat mill-persuna li għandha l-propjeta taħt it-torri hi tat id-dettalji tal-Perit lill-Kumpanija GO.  Il-Kunsill ma għandu l-ebda obbligu finanzjarju f’dan ir-rapport.
15. Triq Xandriku.  Ix-xogħol ta’ tibdil tal-main tad-drenaġġ u resurfacing fi Triq Xandriku miexi bil-mod ħafna. L-Ing. Renzo Curmi l-Contract Manager qal li m’hemmx “commitment” mill-kuntrattur.  Dan għaliex hu prova jagħmel skeda ta’ kif għandhom jsiru ix-xogħlijiet sabiex jitlesta x-xogħol mill-aktar fis possibli, iżda l-kuntrattur jibqa’ ma jagħtix konferma dwar dan il-programm.  Għanda ssir laqgħa mal-kuntrattur, contract manager u Kunsill sabiex jiġi ffirmat kuntratt ġdid nhar l-Erbgħa 9 t’April fil-5:00.m.  Dan għaliex il-kuntratt iffirmat ma għadux jgħodd.   Għandha tintbagħat ittra lir-residenti kkonċernati fi Triq Xandriku dwar ix-xogħlijiet Ii qed isiru.  
16. Għaqda Armar Triq San Gwann.  Il-Kunsill irċieva ittra mingħand Jonathan Vella ta’ Għaqda Armar Triq San Gwann.  Hu nforma lill-Kunsill li ser jirreżinja mil-kariga ta’ President f’din l-għaqda minħabba raġunijiet personali.  Miriam Portelli ssuġġeriet li l-Kunsill jibgħatlu ittra ta’ ringrazzjament tax-xogħol u dedikazzjoni tiegħu matul is-snin.  Il-Kunsilliera qablu li tintbagħat din l-ittra.
17. Dance Flaire.   Il-Kunsill irċieva ittra mingħand Annette Portelli Said tal-Kumpanija ta’ żfin  “Annette’s Mystic Dancers”.  Hi nformat lill-Kunsill li ser isir programm ta’ entertainment fit-teatru MBC nhar is-Sibt 19 t’April 2008 ta’ kant u żfin.  F’dan il-program ser jieħdu sehem grupp ta’ żeffieni minn Parisot Franza (li huma ġemellati ma l-iskola tan-Nadur).  Dan il-programm ser jittella’ bl-għajnuna tal-Banda Mnarja u sponsors oħra.  Annette Portelli Said talbet wkoll l-għajnuna tal-Kunsill tan-Nadur peress li dan ser issir bit-tfal Nadurin.  Charles Said ma ħax sehem fid-deċiżjoni sabiex ikun konforma mal-liġi.  Il-Kunsilliera qablu li għandu jingħata għajnuna fl-organizzazzjoni ta’ din l-attivita’ u ddecieda li jieħu ħsieb it-tokens u printing sa mhux aktar minn €210.  
18. Sigar taż-Zebbuġ.  Assia Said ta’ Triq David Cocco Palmeri tixtieq tħawwel sittax (16) il-siġra taż-żebbuġ bħala family trees fin-Nadur u talbet sabiex il-Kunsill jindika post għalihom.  Is-Sindku nformat lill-Kunsilliera li hi flimkien mal-handyman Salvu Xiberras ndikaw area fil-belevedere fi Triq Għajn Qasab minflok il-bushes eżistenti.  Il-Kunsilliera ddiskutew dan is-suġġeriment u Renzo Curmi (li kien preżenti bħala contract manager fuq ix-xogħolijiet) qal li hemm siġar taż-Żebbug li jifilhu għar-riħ u dawn ikunu tajbin għal din l-area.
19. Gnien ta’ Kenuna.  Il-Kunsill irċieva talba mingħand Mario Bonello ta’ Trejqet L-Andar sabiex juża l-Gnien ta’ Kenuna għall-funzjoni privata.  Gie deċiż li Mario Bonello jiltaqa’ mas-Sindku sabiex jagħti aktar detalji dwar din l-attivita.
20. Kumitat Festi Esterni.  Il-Kunsill irċieva ittra mingħand il-Kumitat Festi Esterni sabiex jieħu ħsieb l-attivita ta’ wara l-Imnarja (ix-Xalata) fi Gnien il-Kunsill nhar it-Tnejn 30 ta’ Gunju 2008.  Il-Kunsilliera qablu li din l-attivita’ tingħata lill-għaqda li hi nvoluta fil-festa ta’ l-Imnarja.
21. Bicciet ta’ Ajruplani tat-Tieni Gwerra.  Il-Kunsill reġa irċieva ittra mingħand Dun Duminku Camilleri.  Hu qed jitlob li l-biċċiet ta’ ajruplani tad-tieni gwerra dinjija li hu kien ta lil-kunsill jerġgħu jiġu rritornati lejn in-Nadur u ma jibqgħux l-muzew ta’ l-avjazjoni f’Malta.  Dun Duminku qal li hemm ksur tal-kuntratt li kien sar mill-Kunsill u l-mużew, għaliex il-biċċiet ma ġewx ir-restawrati.  Il-Kunsilliera qablu li għandha tintbagħat ittra lis-Sur Ray Polidano tal-Aviation Museum biex dawn jinġabu lura.  Dr. Rita Mifsud ser tiegħu ħsieb ddraftja ittra dwar dan.
22. Open Market.  Issemma l-bżonn li ssir marki aħjar milli hemm għall-parteċipanti tas-Suq fil-miftuh.  Dan għaliex hemm bejjiegħa li qegħdin jieħdu ħafna spazju u ma jħallux spażju għal ħadd ieħor.  Miriam Portelli, is-Sinkdu nsistiet li jrid jibqa aċċess għall-persuni b’dizabilita’ w anzjani sabiex ikunu jistgħu jidħlu l-knisja minn naħa fejn hemm ir-rampa.  Għandhom jsiru marki ġodda u jiġu mmarkati bin-numru għal kull parteċipant.

23. Affarijiet oħra.   Maria Natoli semmiet l-bżonn ta’ mera ta’ traffic fil-kantuniera ta’ Triq San Blas ma Triq il-Qiegħa.  Jonathan Buttigieg qal li hemm bżonn li jinqata’ l-ħaxix f’parti minn Triq l-Imnarja u fil-passaġġ ħdejn l-Iskola Primarja.  Hu qal ukoll li l-passaġġ tal-Gebel l-Aħmar għandu bżonn isirlu biċċa oħra bil-konkos.  Charles Said qal li hu ġie avviċinat minn Tony Mifsud ta’ Triq San Blas biex isirlu rampa żgħira bil-konkos.
24. Kontijiet li ġew approvati.
8033
Void

8034 
Void

8082
Permanent Secretary
30.28
lapel badge

8083
Maltapost plc
19.00
postage stamps

8084
Rita Mifsud Attard
2714.36
March salary & bonus

8085
Sue Ellen Bugeja
1551.23
March Salary & bonus

8086
CIR
1755.48
March 2008

8087
Nadur Local Council
121.82
petty cash

8088
Department of Information
9.32
advert

8089
MEPA
116.47
PA 01579/07

8090
Saviour Meilak
110.65
50

8091
Mary Rose Grima
122.50
Feb & March

8092
Concetta Mifsud
122.50
Feb & March

8093
Gemma Zammit
195.65
Feb & March

8094
Karen Sultana
99.47
09

8095
John Ivan Xuereb
963.05
47494

8096
Mary Attard
42.74
March

8097
Marlene Muscat
330.89
March

8098
Anthony Mercieca
137.44
892

8099
Carmel Camilleri
476.60
Feb & March

8100
Joseph Cauchi
442.58
Feb & March

8101
Saviour Xiberras
1325.64
01-03

8102
void.
      void



8103
Water Services Corporation
378.94
10081953-0 10080358-9

8104
Go plc
232.10
20393276 20393277

8105
Peter Paul Buttigieg
55.91
48

8106
Saviour Xiberras
69.88
diesel allow

8107
KIP Ghawdex Ltd.
2392.32
March refuse 

8108
Tony Vella
82.46
2610

8109
Martin Attard
73.50
photos

8110
Ghaqda Armar Triq Dic13
75.00
arbli

8111
Peter Paul Debono
46.58
42




                                    Total
€14,094.36 (Lm6,050.71)
Il-laqgħa ntemmet fl-10:05 p.m.

Miriam Portelli, Sindku                

     Rita Mifsud Attard, Segretarju Eżekuttiv


